
 

 

 

Број/Broj: 03-50-1-60/10 

Сарајево/Sarajevo 04.03.2010. godine  

 

ZABILJEŠKA SA SASTANAKA ODBORA ZA ŽALBE GRAĐANA 

PARLAMENTARNE SKUPŠTINE BIH I DRŽAVNE AGENCIJE ZA ISTRAGE I 

ZAŠTITU I GRANIČNE POLICIJE BIH 

održanih 02.03.2010. godine 

 

U utorak, 02.03.2010. godine, članovi Odbora za žalbe građana Parlamentarne 

skupštine BiH održali su odvojene sastanke sa predstavnicima Državne agencije za istrage i 

zaštitu i Granične policije BiH, u skladu sa Zaključkom donesenim na 7. sjednici Odbora za 

žalbe građana Parlamentarne skupštine BiH, održanoj 18.02.2010. godine. 

 

Ispred Odbora za žalbe građana Parlamentarne skupštine BiH, sastancima su 

prisustvovali: Mate Miletić – predsjednik, Amela Bašić – prva zamjenica predsjednika, 

Borislav Radić – drugi zamjenik predsjednika, te Ermin Pešto – član. 

 

Ispred Državne agencije za istrage i zaštitu, sa članovima Odbora za žalbe građana 

Parlamentarne skupštine BiH, sastali su se: Mirko Lujić – direktor Državne agencije za 

istrage i zaštitu, te Mirza Lišinović - pomoćnik direktora u Odjelu za unutrašnju kontrolu 

Državne agencije za istrage i zaštitu, dok su Graničnu policiju BiH na sastanku predstavljali 

Žarko Laketa – pomoćnik direktora Granične policije BiH i Mugdim Vranac - načelnik Ureda 

za profesionalne standarde i unutrašnju kontrolu. 

 

Tema oba održana sastanka bila je unapređenje saradnje Odbora za žalbe građana 

Parlamentarne skupštine BiH sa Državnom agencijom za istrage i zaštitu i Graničnom 

policijom BiH u pogledu rješavanja žalbi građana na rad policijskih službenika BiH 

(pripadnika Državne agencije za istrage i zaštitu, odnosno Granične policije BiH). Na 

sastancima se, također, razgovaralo o načinima i metodama međusobne saradnje, načinu 

obavještavanja i dostavljanja prigovora građana na rad policijskih službenika BiH, te načinu 

upoznavanja građana sa nadležnostima i ovlaštenjima Odbora za žalbe građana 

Parlamentarne skupštine BiH. 



 

Na oba održana sastanka, jednoglasno su usvojeni sljedeći zaključci: 

 

1. Državna agencija za istrage i zaštitu i Granična policija BiH obavezuju se hitno 

izvještavati, odnosno, dostavljati sve vrste prigovora građana na rad policijskih 

službenika BiH odmah po njihovom zaprimanju, počev od 01. marta 2010. godine. 

 

Podatke o zaprimljenim prigovorima na rad policijskih službenika BiH za januar i 

februar 2010. godine, Državna agencija za istrage i zaštitu i Granična policija BiH 

dužne su, u što kraćem roku, dostaviti Odboru za žalbe građana Parlamentarne 

skupštine BiH. 

 

2. Državna agencija za istrage i zaštitu i Granična policija BiH uskladit će svoje interne 

procedure o postupanju po zaprimljenim prigovorima građana na rad policijskih 

službenika BiH sa Zakonom o nezavisnim i nadzornim tijelima policijske strukture 

Bosne i Hercegovine i Poslovnikom o radu Odbora za žalbe građana Parlamentarne 

skupštine BiH. 

 

Također, dogovoreno je da će se građanima, prilikom zaprimanja prigovora na rad 

policijskih službenika BiH, izdati potvrda o zaprimanju prigovora sa napomenom da će se 

ista dostaviti i Odboru za žalbe građana Parlamentarne skupštine BiH, a u sadržaj potvrde 

uvrstit će se i napomena da se građani, kako po tom prigovoru, tako i po svakom budućem, 

mogu i direktno obratiti Odboru za žalbe građana Parlamentarne skupštine BiH. 

 

Odbor će, u skladu sa svojim procedurama, obavjestiti građanina o zaprimanju njegovog 

prigovora i vršiti redovno izvještanje građana o mjerama koje se po prigovoru preduzimaju, 

te načinu rješenja prigovora. 

 

                                                                       

               Zabilješku sačinila 

          Aida Kreho, 

         privremeni sekretar Odbora  

                           za žalbe građana PSBiH 

 

           


